
DOKUMENTI I POLITIKAVE PRIORITARE 

Hartimi i Dokumenti të Politikave Prioritare është i parashikuar në kalendarin e menaxhimit të 
shpenzimeve publike për vitin 2023, bazuar në VKM-në nr. 172, datë 24.3.2023, i referohet VKM-
së nr. 31, datë 27.1.2023, “Për miratimin e Kuadrit Makroekonomik e Fiskal për periudhën 2024–
2026” si pjesë e Sistemit të Planifikimit të Integruar. Dokumenti i Politikave Prioritare (DPP), 
referuar VKM Nr. 447, datë 26.07.2023 të publikuar në QBZ, është përgatitur nga Agjencia 
Shtetërore e Programimit Strategjik dhe Koordinimit të Ndihmës (SASPAC), pranë 
Kryeministrisë, në bashkëpunim me Ministrinë e Financave dhe Ekonomisë (MFE), me qëllim 
orientimin e përgjithshëm e racional të drejtimit të procesit të shpërndarjes së burimeve financiare 
midis sektorëve. [1]   

Përmbajtja e Dokumentit të Politikave Prioritare bazohet në disa dokumente qëndrore politikash, 
me vizionin dhe objektivat e tyre, si: Programi Politik i Qeverisë 2021–2025, Strategjia Kombëtare 
për Zhvillim dhe Integrim Evropian 2022–2030, PKIE 2024–2026, Programin e Reformave 
Ekonomike 2024–2026, Kuadrin e Bashkëpunimit për Zhvillimin e Qëndrueshëm me Kombet e 
Bashkuara 2022–2026 dhe angazhimet në përmbushjen e OZHQ-ve. Vlen të përmendet edhe 
kuadri strategjik i Integrimit të Shqipërisë në BE, në kuptimin e rritjes së harmonizimit të 
prioriteteve të politikave.    

Dokumenti i Politikave Prioritare (DPP) 2026–2028 është një dokument strategjik i miratuar 
nga Këshilli i Ministrave, që përcakton prioritetet kryesore të qeverisë shqiptare për periudhën 
trevjeçare. Ai synon të orientojë shpërndarjen e burimeve financiare në sektorë kyç për zhvillimin 
e vendit.   

Përmes këtij dokumenti, procesi i hartimit të buxhetit afatmesëm dhe i alokimit të burimeve 
financiare orientohet drejt përmbushjes së prioriteteve të përcaktuara.   

Lista Unike e Projekteve me Rëndësi Kombëtare është pjesë integrale kyçe e dokumentit. Lista 
Unike ka për qëllim forcimin e procesit të menaxhimit të financave publike, procedurave mbi 
propozimin dhe miratimin e projekteve të investimeve publike të klasifikuara si projekte 
strategjike, si dhe adresimin e kërkesave të institucioneve ndërkombëtare partnere dhe të 
institucioneve ndërkombëtare financiare që mbështesin financimin e projekteve të investimeve.  

DPP përbën një fazë të ndërmjetme midis kuadrit makro-fiskal trevjeçar dhe përcaktimit të 
tavaneve buxhetore përkatëse. Tavanet e shpenzimeve për vitet 2026 dhe 2027 janë përcaktuar 
gjatë PBA 2025-2027. Megjithatë është e vetëkuptueshme, që gjatë kësaj periudhe kohore mund 
të dalin në pah disa prioritete, të cilat duhet të shqyrtohen nga Komiteti i Planifikimit Strategjik 
(KPS), përpara se të përfshihen në tavanet e PBA.    

Disa nga prioritetet kryesore qe adresohen ne DPP 2026–2028 jane: 

• Integrimi në Bashkimin Evropian – Përparimi në reformat dhe përafrimi me legjislacionin 
e BE-së.   

• Reforma në drejtësi dhe lufta kundër korrupsionit – Përmirësimi i sistemit të drejtësisë dhe 
forcimi i institucioneve.   

• Zhvillimi ekonomik dhe mbështetja sociale – Menaxhimi i krizës energjetike dhe 
politikave të pagave.   

• Inovacioni – Digjitalizimi dhe programet për zhvillimin e aftësive.   

• Bujqësia, turizmi dhe energjia – Investime në sektorë strategjikë për zhvillim të 
qëndrueshëm.   

Ky dokument siguron një kornizë strategjike për alokimin e burimeve dhe përparësitë e zhvillimit 
në vitet e ardhshme. Ai paraqet:    

• Strategjitë sektoriale dhe ndërsektoriale – Dokumenti mbështetet në kuadrin strategjik 
kombëtar dhe ndërkombëtar.   

• Reformat afatmesme dhe afatgjata – Integrimi evropian dhe përmirësimi i politikave 
ekonomike e sociale.   

• Kuadri makroekonomik dhe fiskal – Analiza e zhvillimeve ekonomike dhe planifikimi i 
financave publike.   

• Programet prioritare të reja – Projekte si garancia rinore, nxitja e kodimit dhe mbrojtja e 
mjedisit.   

• Listen Unike te Projekteve me Rëndësi Kombëtare (NSPP).   

  
[1] Linku i VKM Nr. 447, datë 26.07.2023 në QBZ:   

https://qbz.gov.al/eli/vendim/2023/07/26/447/d658f191-9975-4275-96a0-d531d22c0c06   

VKM 161, Mars 2024, si dhe DPP 2026-2028, Shkurt 2025   

  

 

https://euc-word-edit.officeapps.live.com/we/wordeditorframe.aspx?ui=en-US&rs=en-US&wopisrc=https%3A%2F%2Fnais-my.sharepoint.com%2Fpersonal%2Felidon_dodaj_saspac_gov_al%2F_vti_bin%2Fwopi.ashx%2Ffiles%2F0b01bd91dfc24c0f8cc1878424d268e4&wdenableroaming=1&mscc=1&wdodb=1&hid=DA7A90A1-A0E2-C000-5405-C809DC258231.0&uih=sharepointcom&wdlcid=en-US&jsapi=1&jsapiver=v2&corrid=39aa1ab1-136d-e636-fd7f-3ec3ecf85a98&usid=39aa1ab1-136d-e636-fd7f-3ec3ecf85a98&newsession=1&sftc=1&uihit=docaspx&muv=1&cac=1&sams=1&mtf=1&sfp=1&sdp=1&hch=1&hwfh=1&dchat=1&sc=%7B%22pmo%22%3A%22https%3A%2F%2Fnais-my.sharepoint.com%22%2C%22pmshare%22%3Atrue%7D&ctp=LeastProtected&rct=Normal&wdorigin=ItemsView&wdhostclicktime=1743580615998&afdflight=9&csc=1&instantedit=1&wopicomplete=1&wdredirectionreason=Unified_SingleFlush#_ftnref1
https://qbz.gov.al/eli/vendim/2023/07/26/447/d658f191-9975-4275-96a0-d531d22c0c06

